
OSTADARRA

Bazen behin Danel izeneko mutiko jatorra zortzi urte beteberriak zituen eta Altzako auzoan
bizi zen bere gurasoekin.Bere adineko beste ume guztiak bezala marraztea atsegin
zuen.Baina,bazegoen faltan botatzen zuen zerbait;bera seme bakarra zen eta etxean ez zeukan
inor jolasteko.Horregatik,eskolatik irten ostean Harria Parkera joaten zen. Han auzoko eta
ikastetxeko lagunekin jolasten ibili ohi zen.Zabuan edota txirristran gora eta
behera.Zenbaitetan,Danelek lagun berriak egiten zituen.Danel ez zen batere lotsatia eta ume
ezagunengana joatea eta adiskide horiekin hitz egitea gogoko zuen.

Udaberriko egun eguzkitsu batean,arratsaldero bezala Harria parkerantz abiatu zen.Iristean,
aho zabalik geratu zen.Parkean ume arraroak zeuden jolasean.Haien azalean kolorea ecta
Danelenarena oso desberdinak ziren.Mutil batek azal ilun-iluna zuen, Danelen amak goizean
edan ohi zuen kafe hutsaren kolorekoa.Beste batena hain zen argia ezen horia zirudien eta
gainera begi arrailduak zituen,Danelek inoiz ikusi ez zituen modukoak.Bazegoen beste bat
larruazal arrosa kolorekoa eta hain zen horaila ezen ilea zuria zuela ematen baitzuen.Laugarren
bat neskato beltzarana zen.Bere azala ez zen kafe hutsa bezain iluna,honi esne tanta bat
botatzerakoan hartzen zuen kolorekoa baizik.Danel egoera horren aurrean beldurturik eta ume
arraro haiengana hurbildu ezinik,jolastokiko zoko batera alde egin zuen.Ez zen ausartzen
haiengana joaten eta haiekin hitz egiten beste ume ezezagun askorekin egiten zuen
bezala.Baina,Harria Parkean bazegoen,eta oraindik ere badago,dena behatzen duen urtxintxa

maitagarri bar.Urtxintxa honek egunero ikusten zuen Danel alai eta jolasean eta egun hartan



mutikoa han guztiengandik hain aldenduta ikusteak urtxintxa asko harritu zuen.Berehala

zergatia jakin zuenez Danelengana joan eta esan zion:

- Kaixo Danel! Zergatik gaur ez duk jolasten? Zer gertatu zaik?

- Ume arraro batzuk etorri ditun parkera eta haien itxurarekin izutu egin
naun.Horrexegatik ez naun jolasten ari.- erantzun zion Danelek.

Urtxintxak arazoa konpondu nahian esan zion:

- Etor hadi nirekin !

Biak parkearen atzealdera joan ziren hiru sagarrondo zeuden lekura.Sagarrondo haietako
batek sagar gorri-gorriak zeuzkan,beste batek sagar berdeak eta hirugarrenak sagar
horixkak.Urtxintxak sagarrondo bakoitzetik sagar bana hartzeko eskatu zion eta Danelek
kolore desberdinetako hiru sagarrak dastatu zituen.Horrela Danel oso gauza garrantzitsuaz
ohartu zen;sagarrak nahiz eta kolore desberdinetako azala izan,hirurek sagar zapore
bera zuten barrutik,sagarren kanpoko koloreak barruko zaporea aldatzen ez
zuelako.Horrekin,Danelek barneratu zuen ume arraro horiek nahiz eta itxura desberdina
izan kanpotik,barrutik dibertitu nahi zuten ume arruntak zirela,bera
bezalakoak.Ondoren,Danelek urtxintxari jarraitu zion lorez gainezka zegoen zelai
batera.Han eseri eta ingurua aztertu zuten.Kolore orotako loreak zeuden han
eguzkitan.Kolore guztietako loreak ikusi zituzten,gorriak,urdinak,horiak,zuriak,baita
kolore desberdinak nahasiak zituzten loreak ere.Hala ere,lore artean zebiltzan
tximeletek,liztorrek edo erleek ez zioten loreen koloreari erreparatzen,barruan zeukaten
polenari baizik.Intsektu haiek han zebiltzan lorez lore saltoka,loreei polena zurrupatzen

koloreari behatu barik eta lorerik baztertu gabe.



Danelek urtxintxari esker,naturatik ikasitako bi gauza garrantzitsu horiek ulertu eta bereganatu
zituen.Lehenengoa,kanpoko itxurak barrukoak ez zuela aldatzen eta bigarrena,intsektuek
egiten zuten antzera ez zela kanpoko kolorea begiratu behar eta ezin zela inor baztertu
horregatik.Hori zekielarik,Danel jakintsu sentitu zen eta zegoeneko arraroak iruditzen ez
zitzaizkion umeengana hurbildu zen.

Danelek bere burua aurkeztu zuen eta ,jarraian, beste koloreetako umeek beraiena.

- Kaixo,Bragil nauzue eta Nairobitik nator.Ba al dakizue non dagoen?Kenyako
lurraldean dago.Afrikan — esan zuen mutil beltz-beltzak,hizkera berezian.

- Ba,ni Than Huy deitzen naiz eta vietnamitarra naiz.Da Nang hirikoa.Ba al zenekiten
nire izena Ul-uldina esan nahi duela vietnamieraz?- esan zuen azal horixka eta begi-arrailduta
zituen neskatilak.

- Ni Clément naiz,kanadatarra , pozten naiz zuek ezagutzeaz.- gehitu zuen azal arrosa

kolorekoa zuen eta ilehoria zen mutikoak euskara ia-ia ulertezinean.

Laugarren neska beltzaranak ere hitz egin zuen:

- Boliviakoa naiz, La Paz hiria ezagutzen al duzue?Erika da nire izena.

Elkarrekin jolasten eta ondo pasatzen ibili ziren ilundu arte.Ume bakoitzak bere lurraldeko
dantza,abesti eta joku tradizionalak erakusten zizkien besteei.Daneli gehien gustatu zitzaiona
Bragilek abestu zion kanta izan zen, “Akuna-Matata” behin eta berriro errepikatzen
zuena,Danelek entzunda zituelako hitz horiek “Lehoi Erregea’ren pelikulan.Danelek ez zuen
inoiz pentsatu hainbeste jakintza ekarriko zizkiotela ume horiek.Oso berandu egin zitzaien,pila

bat dibertitu zirelako.






